
Eins og jafnan á þingum Verkstjórasambands Íslands, eru skipulagðar fræðslu- og skemmtiferðir fyrir 
maka þingfulltrúa um nágrenni þingstaðar. Á sambandsþinginu á Selfossi fræddust makar um sögu og 
náttúru Suðurlands á meðan fulltrúarnir þinguðu um ný lög sambandsins, kusu sér forseta og huguðu 

að framtíðarskipulagi sambandsins. Þessi mynd er tekin á Þorvaldseyri undir Eyjafjöllum.

Bls. 18

Félagsmenn innan VSSÍ eru um 3.000 talsins og 
félagafjöldinn hefur aukist um nálægt 10% frá áramótum. Úti 
í atvinnulífinu eru á bilinu 8-10 þúsund stjórnendur sem VSSÍ 
telur sig geta gert tilkall til. Nýkjörinn forseti sambandsins, 
Skúli Sigurðsson er í viðtali við Verkstjórann og hann 
segir: „Ég hef það stóra markmið að fjölga félagsmönnum 
þannig að þeir verði á bilinu 3-4 þúsund á næstu þremur til 
fjórum árum. Það hefst allt með miklu átaki og samstarfi 
aðildarfélaganna því þetta gerist ekki að sjálfu sér.“

Bls. 4

Fullnýting sjávarafurða hefur farið hátt í umræðunni undanfarin 
misseri. Farið er að vinna margvíslega vöru úr hliðarafurðum 
sem falla til við bolfiskvinnslu og þar er roðið ekki undanskilið. 
Fyrirtækið Sjávarleður á Sauðárkróki, sem einnig er þekkt 
undir enska heitinu Atlantic Leather, hefur þróað mjög skilvirka 
aðferð við að súta roð í leður og náð athyglisverðum árangri í 
markaðssetningu á leðri sem unnið er úr fiskroði. 

Bls. 12

Mikil fjölgun félaga í VSSÍ

Hugvit á Króknum

Fjör á sambandsþingi!

Skúli Sigurðsson var kjörinn forseti Verkstjórasambands Íslands á 
sambandsþingu á Selfossi sem haldið var dagana 28.-31. maí sl.

Roð í 
diskólitum á 
Sauðárkróki.

Ný stjórn VSSÍ kjörin

Á sambandsþingi VSSÍ, sem haldið var á Selfossi 
30. maí s.l. var kosin ný stjórn eftir nýsamþykkt-
um lögum. Stjórnina skipa nú fulltrúar frá 13 

aðildarfélögum, en nú á hvert félag mann í stjórn. 

Stjórnina skipa: Skúli Sigurðsson forseti, Skúli Björnsson 
varaforseti, Jóhann Baldursson gjaldkeri, Ægir Björg-

vinsson ritari og meðstjórnendurnir Einar M. Jóhanns-
son, Einar Óskarsson, Gunnar B. Gestsson, Kári Kárason, 
Kristján Sveinsson, Steindór Gunnarsson, Sveinn Guð-
jónsson, Unnur M. Rafnsdóttir og Viðar Þ. Ástvaldsson. 
Kári Kárason var fjarverandi við myndatökuna en í hans 
stað er Ásmundur Baldvinsson.

36. Sambandsþing Verkstjórasambands Íslands, haldið 
dagana 28.-31. maí 2015 á Selfossi samþykkti samhljóða 
eftirfarandi ályktun:

„VSSÍ og SA hafa komið upp sérhæfðu fjarnámi ætlað 
stjórnendum (verkstjórum/millistjórnendum) í umsjá 
Nýsköpunarmiðstöðvar Íslands, skv. lögum um Verk-
stjórnarfræðslu. Þingið hvetur alla stjórnendur og at-
vinnurekendur til að kynna sér námið og taka þátt í því, 
þeim til framdráttar í störfum sínum og fyrirtækjunum til 
framlegðar.

36. Sambandsþing VSSÍ hvetur alla stjórnendur í fyrir-
tækjum að koma til liðs við stjórnendafélög sem eru 

starfandi í öllum landshlutum. Stjórnendafélögin gæta 
fyrst og síðast að réttindum og skyldum stjórnenda, auk 
þess að stuðla að fræðslu og forvörnum, með því fjar-
námi sem þegar hefur verið sett á laggirnar. Það er brýnt 
að stjórnendur sjái hag sínum betur borgið í félögum 
stjórnenda vegna hagsmunaárekstra sem kunna að 
myndast í réttindamálum á vinnustöðum.

Þingið hvetur menntamálaráðuneytið til þess að koma 
að mati námsins til eininga, þegar eftir því verður leitað 
af Verkstjórnarfræðslunni. Þingið lýsir sérstakri ánægju 
með það frábæra starfslið sem tók að sér að semja efni til 
kennslu í þessu námi.“

Ályktun 36. Sambandsþings VSSÍ

Horfðu björtum augum fram á veginn
Sameinaði lífeyrissjóðurinn leggur áherslu á gagnsæi og öfluga 
upplýsingagjöf sem tryggir þér auðvelda og skýra yfirsýn yfir öll 
þín lífeyrismál.

Kynntu þér málin á lifeyrir.is eða fáðu upplýsingar hjá starfsfólki í síma 510 5000.

Á lifeyrir.is
• sérðu stöðu lífeyrisréttinda og séreignar 
• finnur þú ítarlegar upplýsingar um rekstur sjóðsins
• geturðu kynnt þér fjárfestingarstefnu og eignir sjóðsins
• geta launagreiðendur skilað iðgjaldaskilagreinum á einfaldan 

og öruggan hátt og myndað kröfu í netbanka sínum

Vefurinn okkar, lifeyrir.is, er aðgengilegur og notendavænn 
bæði fyrir sjóðfélaga og launagreiðendur.

Sundagörðum 2  /  104 Reykjavík  /  510 5000  /  lifeyrir.is

Skúli Sigurðsson var kjörinn nýr forseti Verkstjóra-
sambands Íslands á þingi sambandsins á Selfossi 
laugardaginn 30. maí síðastliðinn. Skúli er félögum 

innan aðildarfélaga VSSÍ kunnur að störfum sínum sem 
formaður Brúar – félags stjórnenda um árabil og nú síð-
ast sem kynningarfulltrúi VSSÍ. 

Skúli er fæddur á Landspítalanum við Hringbraut 15. 
maí 1951. Foreldrar hans eru Sigurður Skúlason vörubif-
reiðarstjóri og Gréta Sigfúsdóttir. Faðir hans er fæddur og 
uppalinn í Stokkseyri en móðir hans á Akureyri. For-
eldrar Skúla bjuggu síðan í Hveragerði þar sem hann bjó 
fyrstu æviárin en 1957 fluttist fjölskyldan til Þorláks-
hafnar. 

Frumbyggjar í Þorlákshöfn
„Við vorum hálfgerðir frumbyggjar í Þorlákshöfn því 
byggðin þar er á svipuðum aldri og ég sjálfur. Þarna voru 
kannski um 20 hús fyrir utan frystihúsið sem var verið að 
byggja. Höfnin var lítil og allt frekar forneskjulegt. Þarna 
var alls staðar sandur og ég man að þegar blés stíft að 
norðan þurfti iðulega að moka sandskaflana frá snúru-
staurunum svo hægt væri að hengja upp þvotta.“ 

Skúli kveðst ennþá finna að ræturnar liggja til Þorláks-
hafnar. Þar hafi mörg bernskubrekin verið unnin og 
ýmislegt annað sem kannski sé ekki eftir hafandi. 

4

Skúli Sigurðsson, nýkjörinn forseti VSSÍ

Nafnbreyting og fjölgun 
félaga stóru verkefnin

Önnum kafinn á skrifstofunni. Mikið hefur 
mætt á Skúla og fráfarandi forseta, Krstjáni 
Erni, en þeir hafa á síðustu mánuðum heimsótt 
yfir 150 fyrirtæki á tæpu einu ári!



5

Eftir barnaskólann lá leið Skúla í Núpsskóla í Dýrafirði á 
heimavist. „Það er stærsti lífsskóli sem ég hef komist í 
fyrr og síðar. Ég fór úr foreldrahúsum í fyrsta sinn og eng-
inn mamma að halla sér að. Þarna lærði ég það að maður 
yrði að taka því sem að höndum bæri og standa með 
sjálfum sér. Ég held að skólavistin á Núpi hafi hert mig og 
að ég búi að þessum tíma alla tíð.“

Skúli var tvo vetur í Verslunarskólanum en vatt síðan 
kvæði sínu í kross og hóf nám í járnsmíði. 

Vildi verða kokkur
„Ég ætlaði aldrei í járnsmíði. Upphaflega ætlaði ég að 
verða kokkur en fékk ekki samning því þá átti ég heima í 
Þorlákshöfn og fátt í boði hvað starfsnám varðaði. Þá 
beindist hugurinn að húsasmíði en það var sama sagan 
og þess vegna endaði ég í járnsmíði. Ég lærði ketil- og 
plötusmíði eins og félagi minn Kristján Örn Jónsson, frá-
farandi forseti VSSÍ. Þessi stétt með þessu fína nafni er 
því miður að deyja út. En ég er einn af þeim síðustu sem 
lýk námi sem ketil- og plötusmiður því heiti fagsins var 
breytt í stálskipasmíði.“

Skúli tók sveinspróf 1974 og meistaraprófið fékk hann 
1978. Árið 1969 hafði hann kynnst eiginkonu sinni, Hjör-
dísi Svavarsdóttur, þegar foreldrar hennar, Svavar 
Sigurðsson og Erla Valdimarsdóttir, fluttu til Þorláks-
hafnar. Svavar starfaði sem verkstjóri hjá Fóður-
blöndunni í Þorlákshöfn. Skúli og Hjördís fluttu síðan til 

Reykjavíkur. Þau eiga saman þrjú börn og barnabörnin 
eru orðin átta talsins. Börn þeirra hjóna og fjölskyldur 
búa hins vegar öll í Noregi. 

Alli ríki grípur í taumana
Skúli fór að starfa við fagið í Reykjavík og það leiddi 
hann til Eskifjarðar árið 1977. Þar stóð til að starfa í þrjá 
mánuði í uppgripum en heldur teygðist á dvölinni og 
varð hún þegar yfir lauk 18 ár. Fyrstu þrjú árin vann 
hann sem farandiðnaðarmaður á Eskifirði og flaug fram 
og til baka til Reykjavíkur. Í framhaldinu keypti hann 
hlut í verkstæði á Eskifirði en undi hag sínum ekki vel og 
ákvað fljótt að selja hlutinn aftur og flytja alfarið til 
Reykjavíkur. Aðalsteinn Jónsson, Alli ríki, sem var 
burðarásinn í öllu atvinnulífi á Eskifirði á þessum tíma, 
hafði spurnir af þessu og réði Skúla sem verkstjóra yfir 
vélaverkstæði Hraðfrystihúss Eskifjarðar. 

Skúli tók mikinn þátt í félagstörfum á Eskifirði. Hann var 
formaður Sjálfstæðisfélagsins í fjögur ár og var í fram-
haldinu kjörinn aðalmaður í sveitarstjórn fyrir Sjálf-
stæðisflokkinn þar sem hann sat í átta ár, þar af í meiri-
hluta í fjögur ár. Hann var einnig formaður Lionsklúbbsins 
og var í flestum ráðum og JC-nefndum. 

„Ég gekk í Verkstjórafélag Austurlands sem svo hét þá. 
Þar lét ég dálítið að mér kveða á aðalfundum og var fyrr 
en varði kominn í nefndir og ráð.“ 

Loftskiptiblásari
fyrir loftlaus eða
undirþrýst rými.

Barkar í boði.

Bjargvætturinn

ishusid.isíshúsið 30
ára reynsla

1983 - 2013

S:566 6000 ∑  Smiðjuvegur 4a, græn gata 

VIFTUR

Gæða viftur. Gott verð.

KÆLIMIÐLAR
Kælimiðlar frá virtustu 
framleiðendum heims.
Evrópsk framleiðsla.

Leitaðu tilboða.

Hraðhurðir
Öflugar hraðhurðir.

Einfaldar í uppsetningu.
Úrval valmöguleika.

Tilboð frá 34.990

Eftir 18 ára dvöl og störf á Eskifirði lá leiðin suður. Þann 
1. mars 1995 réði hann sig til þjónustudeildar Esso, sem 
skömmu síðar var lögð niður og fyrirtækið Olíudreifing 
stofnuð. Skúli hóf þar störf 1. janúar 1996 og starfaði þar 
allar götur þar til hann tók við launuðu starfi sem kynn-
ingarfulltrúi hjá Verkstjórasambandinu 1. mars 2014. 

Tekur við af Kristjáni í fyrra sinn
Skúli gekk í Verkstjórafélag Reykjavíkur og fór á sinn 
fyrsta aðalfund 1998 ásamt Jóhanni Baldurssyni, nú-
verandi gjaldkera hjá VSSÍ. Þeir unnu báðir hjá Olíu-
dreifingu. „Á leiðinni á aðalfundinn vorum við að gantast 
með það hvort við ættum ekki bara að taka við Verk-
stjórafélagi Reykjavíkur. Svo gerist það að Kristján Örn, 
sem þá var formaður félagsins, kemur að máli við mig og 
spyr hvort ég sé tilbúinn að gefa kost á mér sem for-
maður fyrir Reykjavíkurfélagið. Var úr að ég tók við for-
mennsku af honum 2001. Það ár tek ég við formennsk-
unni og Kristján fer þá að vinna sem framkvæmdastjóri 
og forseti VSSÍ. Ég var formaður félagsins til þess tíma 
sem ég byrjaði hér í mars 2014 og hafði þá verið 13 ár 
sem formaður Brúar – félags stjórnenda.“

Engar kúvendingar
Skúli kveðst ekki eiga von á neinni kúvendingu í starfi 
VSSÍ þótt hann komi inn sem nýr forseti sambandsins. 
„VSSÍ er verkfæri aðildarfélaganna fyrst og fremst en 
auðvitað sé ég fyrir mér áframhaldandi kynningarstarf 
sem er gríðarlega mikilvægt. Við samþykktum ný lög 
fyrir VSSÍ sem gerir það að verkum að fulltrúi frá hverju 
aðildarfélagi kemur inn í stjórn sambandsins. Þetta eru 
viss tímamót. Einnig eru kjarasamningarnir ofarlega í 
huga okkar. Þá erum við að koma af stað mjög fram-
sæknu fjarnámi sem aldrei hefur áður verið kennt á Ís-
landi,“ segir Skúli. 

Annað sem brennur á honum sem formanni er breyting á 
nafni sambandsins og aðildarfélaganna. „Nafn sam-
bandsins hefur verið okkur ákveðinn þröskuldur þegar 
kemur að öflun nýrra félaga. Margir, sem ekki eru verk-
stjórar heldur einhvers lags stjórnendur, leiðtogar eða 
fulltrúar fyrirtækja, hafa kannski ekki talið sig eiga sam-
leið með félaginu vegna nafnsins. Núna eru að bætast í 
hóp félagsmanna margir sem ekki hafa mannaforráð 
heldur stýra öðrum þáttum innan fyrirtækja. Orðið verk-
stjóri hefur því dálítið staðið okkur fyrir þrifum. Fyrir 
nokkrum árum breytti Verkstjórafélag Suðurlands nafni 
sínu í Vörður – félag stjórnenda. Í framhaldinu fóru mörg 
önnur félög af stað og nú eru „félög stjórnenda“ innan 
VSSÍ orðin sjö talsins. 2012 var lagt af stað með stefnu-
mótun fyrir sambandið og þingið 2013 lagt undir fram-
tíðarsýn sambandsins. Á þinginu síðasta vorum við að 
stórum hluta að ganga eftir þeim ákvörðunum sem þá 
voru teknar en góðir hlutir gerast hægt. En það sem ég 
myndi vilja að gerðist á næstu árum er að aðildarfélög-
unum bæri gæfa til þess að breyta nöfnum sínum í 

stjórnendafélög þannig að við ættum öll einn sam-
nefnara. Þá þyrftu regnhlífarsamtökin að sjálfsögðu 
einnig að breyta nafni sínu. Meðal nafna sem hafa verið 
rædd er Samstjórn – félag sambands stjórnendafélaga,“ 
segir Skúli. 

Sambandið hefur nýlega tekið í notkun nýjan orlofsvef 
sem kallast Frímann. Nú þegar hafa tíu aðildarfélög af 
þrettán ákveðið að taka þátt í úthlutun sinna orlofshúsa í 
gegnum Frímann. „Þetta teljum við mikið framfaraspor 
því nýir félagsmenn eru að stórum hluta ungt fólk. Frá 
áramótum hafa bæst í hópinn 250-260 nýir félagsmenn 
og aldrei í sögu sambandsins hefur orðið jafn mikil 
fjölgun á jafn skömmum tíma.“

Kynning og verkföll
Skúli segir að hluta til megi rekja þetta til kynningar-
starfs sem hann og Kristján Örn hafa sinnt af kostgæfni. 
Þeir hafa farið í yfir 150 fyrirtæki á tæpu einu ári. Ákveð-
ið var að draga úr kynningarstarfinu meðan á kjara-
deilum og verkföllum stóð. Önnur ástæða fyrir þessari 
miklu fjölgun telur Skúli vera þá að félagsmenn úr öðrum 

Forsetinn. „Nafn sambandsins hefur verið okkur 
ákveðinn þröskuldur þegar kemur að öflun nýrra 
félaga,“ segir Skúli og telur affarasælast að menn 
hugi að nafnbreytingu.



Wise lausnir ehf.
Borgartún 26, 105 Reykjavík
Hafnarstræti 93-95, 600 Akureyri
sími: 545 3200  »  wise@wise.is
www.wise.is

- snjallar lausnir

545 3200 navaskrift.is sala@wise.is

Fullbúin viðskiptalausn í áskrift
- Microsoft Dynamics NAV
Mánaðarlegt gjald veitir aðgang að einu mest 
selda bókhaldskerfi landsins ásamt kostnaði við 
uppfærslu- og þjónustugjöld, hýsingu, afritun á 
gögnum, öryggisvarnir og SQL gagnagrunn.

Breytilegur �öldi notenda eftir mánuðum 
sem lágmarkar kostnað.

Kerfinu fylgir rafræn 
sending reikninga, 
samskipti við RSK 
og margt fleira.

Fjöldi sérlausna í 
boði fyrir þá sem 
þurfa aukna 
virkni.

Gold Enterprise Resource Planning
Silver Independent Software Vendor (ISV)

TM

NAV í áskrift

Verð frá kr.

pr. mán. án vsk
11.900-

félögum hafi séð fram á að þeir væru á leiðinni í verkfall, 
eins og staðan var á vinnumarkaði. 

„Menn vakna upp við það að þeir eru að fara í verkfall en 
hafa ekki áhuga á því og ættu ekki að vera á leið í verk-
fall því þeir ættu að vera í öðru stéttarfélagi. Þeir sem eru 
í stjórnendafélagi undir regnhlíf VSSÍ fara ekki í verkföll 
en þeir hafa verkfallsrétt. Við höfum lögfræðiúrskurð 
um að við höfum heimild til að vinna öll þau störf sem 
við unnum áður en megum ekki ganga í störf annarra.“

Sjúkrasjóður VSSÍ er annað atriði sem stuðlar að fjölgun 
félaga. Sjóðurinn stendur mjög vel og er öflugur og fram-
sækinn. „Við getum sagt það alveg kinnroðalaust að 
þetta er eini sjúkrasjóðurinn í landinu sem heldur utan 
um einstaklinginn alveg frá því hann gerist félagi þar til 
hann deyr. Í öðrum sjóðum eru réttindi manna uppurin 
eftir 3-6 mánuði og sjóðurinn vill ekki meira vita um ein-
staklinginn.“

Lota 1 í fjarnáminu hófst í febrúar síðastliðnum og lota 2 
hefst í september næstkomandi. Þá hefst kynningar-
starfið á ný í ágúst og fram á haust meðal fyrirtækja víðs 
vegar um landið og þá verður ekki síst lögð áhersla á 
kynningu á náminu. 

Millistjórnendur orðið eftir 
„Við bindum vonir við að komast að með kynningu í 
sjónvarpi á næstunni þar sem náminu verður lýst. Það er 
okkur mikið hjartans mál að koma fjarnáminu á góðan 
rekspöl og ástæðan er sú að framleiðni meðal millistjór-
nenda hjá fyrirtækjum, hefur, samkvæmt því sem rann-
sóknir hafa leitt í ljós, verið hvað minnst. Ástæðan liggur 
í því að stjórnendur eða millistjórnendur hafa ekki í 
miklum mæli notið endurmenntunar. Hæstráðendur hjá 

fyrirtækjum hafa verið duglegir að sækja námskeið en 
millistjórnendur hafa haft það hlutverk að skipuleggja 
endurmenntun undirmanna sinna en sjálfir orðið eftir 
vegna anna. Önnur ástæða þess að millistjórnendur hafa 
ekki í miklum mæli notið endurmenntunar er sú að fyrir-
tækin hafa ekki talið sig geta misst þá út úr rekstrarform-
inu. Þess vegna hefur þetta nýja nám orðið til. Nú þurfa 
millistjórnendur ekki að yfirgefa vinnustaðinn heldur 
geta þeir stundað námið hluta úr degi á vinnustað. Hver 
áfangi í hverri lotu tekur að hámarki 8 klukkustundir og 
þannig hentar námið vel með starfi. Fyrirtækin hafa lýst 
yfir miklum áhuga á þessu námi sem er eitthvað sem þau 
hafa horft til í langan tíma en ekki áttað sig á valkost-
unum.“

32 nemendur skráðu sig í fjarnámið þegar boðið var upp 
á það í fyrsta sinn sem var langt yfir væntingum for-
svarsmanna VSSÍ. Þar af luku 26 námi. Fjarkennslan 
hefur farið fram í Nýsköpunarmiðstöð Íslands. 

Mikil fjölgun félaga
Félagsmenn innan VSSÍ eru um 3.000 talsins og félaga-
fjöldinn hefur aukist um nálægt 10% frá áramótum. Úti í 
atvinnulífinu eru á bilinu 8-10 þúsund stjórnendur sem 
VSSÍ telur sig geta gert tilkall til. „Við erum að sækja í 
þennan hóp og hann er að skila sér hægt og bítandi inn til 
okkar. Ástæðan er sú að oftar en ekki er stjórnandi og 
undirmaður í sama stéttarfélagi sem gengur aldrei upp. 
Komi upp ágreiningur er í slíkum tilfellum mjög erfitt að 
útkljá hann því félagið veit ekki hvoru megin það 
stendur. Ég hef það stóra markmið að fjölga félags-
mönnum þannig að þeir verði á bilinu 3-4 þúsund á 
næstu þremur til fjórum árum. Það hefst allt með miklu 
átaki og samstarfi aðildarfélaganna því þetta gerist ekki 
að sjálfu sér.“

Fyrir utan höfuðstöðvarnar í Hlíðasmáranum. 
„Ég hef það stóra markmið að fjölga félags-
mönnum þannig að þeir verði á bilinu 3-4 
þúsund á næstu þremur til fjórum árum.“ 

Fyrir utan höfuðstöðvarnar í Hlíðasmáranum. 
„Ég hef það stóra markmið að fjölga félags-
mönnum þannig að þeir verði á bilinu 3-4 
þúsund á næstu þremur til fjórum árum.“ 

Þegar þing Verkstjórasambandsins var á dögunum 
haldið á Selfossi mættu félagar úr Verkstjórasam-
bandi Íslands á Heilbrigðisstofnun Suðurlands og 

færðu Bráðamóttökunni á Selfossi 900.000 kr. að gjöf. 
Upphæðina á að nota til kaupa á gæslutæki (monitor) frá 
fyrirtækinu General Electrics. 

Tækið sem VSSÍ gaf Bráðamóttökunni er af gerðinni B40 
og er notað til að fylgjast með lífsmörkum sjúklinga á 
bráðamóttökum og víðar. Lífsmörk geta verið hjartsláttur 
(hjartarit), blóðþrýstingur, öndun, súrefnismettun o.fl. 

Tækið er létt og auðvelt í meðförum. Það kemur að 
góðum notum á Bráðamóttökunni, en einnig við flutning 
sjúklinga af eða á deild, á skurðstofu eða á vöknun og 
víðar. Þetta auðveldar þjónustu við sjúklinga og gerir 
hana öruggari. Umboðsaðili tækisins á Íslandi er 
HealthCo.

Stjórnendur HSU og yfirmenn Bráðamóttöku tóku á móti 
gjöfinni og eru innilega þakklát VSSI fyrir þessa höfðing-
legu gjöf og þann góða hug sem liggur að baki.

Þjónustuskrifstofa 
Stjórnendafélags Austurlands

er á Austurvegi 20, 730 Reyðarfirði

Opið virka daga kl. 9-12.
Sími 864-4921
Netfang sta@sta.is - Heimasíða www.sta.is

Nýir félagar velkomnir

Bráðamóttakan á Selfossi:

Fékk 900.000 kr. til tækjakaupa

Frá afhendingu gjafarinnar á HSU. 
Ljósmynd: dfs.is/ög.

Erfiðlega gengur að fá Íslendinga til starfa við kjöt-
vinnslu og hefur Kjötafurðastöð KS lengi byggt 
mikið á starfi pólskra farandverkamanna sem og 

Pólverja sem sest hafa að í Skagafirði. Þá hefur það reynst 
vel að fá til landsins slátrara frá Nýja-Sjálandi og verður 
framhald á því, að því er Sigurður Bjarni Rafnsson, verk-
stjóri hjá Kjötafurðastöð KS, segir. 

Sigurður Bjarni er í Verkstjórafélagi Norðurlands vestra. 
Hann bjó áður í Garðabæ en flutti norður á Sauðárkrók 
fyrir ellefu árum. Hann er lærður kjötiðnaðarmeistari og 
lærði iðn sína hjá Sláturfélagi Suðurlands á Hvolsvelli. 
Síðastliðin ellefu ár hefur hann búið, ásamt fjölskyldu 
sinni, á Sauðárkróki og starfað hjá Kjötafurðastöðinni 
sem framleiðslustjóri. 

30 stórgripum slátrað
Þegar blaðamann bar að garði var nýlokið við að slátra 
stórgripum, þ.e. 30 nautgripum og hrossum, eins og gert 
er alla mánudaga. Daginn eftir var svo hafist handa við 
úrbeiningu. Bestu vöðvarnir í hrossunum; lund, fillet og 
innanlæri fara á innanlandsmarkað en annað til Rúss-
lands og Asíu. Góðir markaðir eru erlendis fyrir íslenskt 

kjöt. Kjötafurðastöðin selur mikið magn kjöts til annarra 
landa. Verið var að vinna lambakjöt í gám á Svíþjóðar-
markað og er verðið viðunandi. 

„Við erum líka að losna við gríðarlegt magn af afurð-
unum sem Íslendingar vilja ekki, eins og lambaslög, 
hálsa, þindar og fleira sem fer á Asíumarkað. Þar fer allt 
þetta til manneldis og meira að segja beinin líka,“ segir 
Sigurður Bjarni. Hann segir að tilviljun hafi ráðið því að 
hann fór í kjötiðnaðarnám. 

150 manns í sláturtíð
„Ég hafði verið á sjó og var búinn að fá nóg af því og þá 
varð kjötiðnin fyrir valinu. Ég hafði verið þó nokkrar 
sláturtíðir í Vík í Mýrdal og á Selfossi. Þar má segja að það 
hafi vaknað áhugi á kjötiðnaðarnámi,“ segir Sigurður 
Bjarni. Hann fór á sínum tíma á verkstjóranámskeið hjá 
Iðntæknistofnun. Þar kynntist hann Verkstjórafélagi 
Reykjavíkur og fór svo síðar í Verkstjórafélag Norður-
land vestra. 

Kjötiðn er fjögurra ára nám, þar af þrjár annir á skóla-
bekk og annað er starfstengt nám. 

„Ég sé um allan daglegan rekstur hérna og starfsmanna-
hald. Við erum 26 við störf hérna alla jafna en á haustin 
bætist vel í hópinn og þá erum við 150 í september og 
október. Aðallega eru það útlendingar, mestmegnis Pól-
verjar. Svo höfum við undanfarin ár fengið til okkar 12 
Ný-Sjálendinga sem eru á sláturlínunni. Þeir starfa við 
þetta allt árið heima hjá sér og eru þess vegna settir á 
lykilstaði í framleiðslunni. Einnig prófuðum við í fyrra að 
fá til okkar einn Ný-Sjálending til þess að vera aðstoðar-
verkstjóri í úrbeiningu. Það kom sérstaklega vel út og við 
ætlum að endurtaka það og hafa jafnvel fleiri Ný-Sjá-
lendinga við verkstjórn,“ segir Sigurður Bjarni. 

Ný-Sjálendingar eru þekktir fyrir sína sauðfjárrækt en 
þar er reyndar um allt annað fjárkyn að ræða. Sigurður 

Sigurður Bjarni Rafnsson, framleiðslustjóri hjá Kjötafurðastöð KS:

Útlendingar bera 
uppi starfsemina í 
sláturtíðinni

Í sláturtíðinni á haustin eru 80-90% 
starfsmanna af erlendu bergi brotnir. 

Bjarni segir að það breyti því ekki að handtökin við af-
urðavinnsluna sé svipuð. Ný-Sjálendingar þekki fagið út 
og inn og vinni við þetta allt árið. Kosturinn er líka sá að 
þegar slátrun fer fram hér á landi er ekki verið að slátra á 
þeirra heimaslóðum. Það nýtist KS kjötvörum einnig að 
því leyti að þá er auðveldara að koma afurðunum 
ferskum inn á sömu markaði og Ný-Sjálendingar sinna á 
öðrum árstímum. 

Íslendingar fást ekki til starfa
„Það fást ekki Íslendingar í þessi störf. Við erum reyndar 
með ákveðinn kjarna hérna úr sveitinni í sláturtíð. 
Reyndar er atvinnuástand það gott á Íslandi í dag að 
flestir eru með fasta vinnu þannig að það eru ekki margir 
tilbúnir að koma í svona vertíðarvinnu. Svo fáum við líka 
mannskap sem gefst upp á fyrstu tveimur vikunum. Það 
sýnir okkur reynsla undanfarinna tíu ára. Þetta er sorg-
legt en staðreynd. Vissulega er þetta erfið vinna og menn 
vita af því og ef menn ætla að hafa eitthvað upp úr þessu 
taka þeir alla vinnu sem er að hafa. Skurðarlínan byrjar 
að vinna fimm á morgnana og við reynum að vera búnir 
klukkan fjögur síðdegis. Sláturlínan byrjar klukkan sjö á 
morgana og lýkur störfum fimm síðdegis. Það er algjör 
undatekning að útlendingar taki upp á því að veikjast í 
sláturtíð. Þeir virðast allveg vera með það á hreinu 
hversu mikilvægur hver og einn er í svona færibanda-
vinnu. Kosturinn við að hafa útlendinga í vinnu er líka sá 
að þeir koma einir síns liðs og án fjölskyldunnar. Þeir 
þurfa því ekki að vera frá vinnu vegna veikra barna svo 
dæmi sé tekið. Mórallinn í þeim er líka þannig að lendi 
einhver í því að veikjast þá fær hann háðsglósur frá 
félögunum. Þetta er hörkulið sem dregur ekkert af sér við 
vinnu. Við erum að fá sama fólkið ár eftir ár og margir 
komnir með tíu ára reynslu,“ segir Sigurður Bjarni. 

Nokkrir af erlendu starfsmönnunum hafa unað hag 
sínum vel í Skagafirði og eru sestir að. Sigurður Bjarni 
segir að þetta sé góð þróun, jafnt fyrir fyrirtækið og sam-
félagið á staðnum. 

KS hefur greitt flugmiða til landsins fyrir erlenda starfs-
menn sem sýnir hversu mikilvægir þeir eru í slátur-
tíðinni. „Þetta er dýr starfskraftur og á öðrum launum en 
þeir eru hverrar krónu virði. Þeir trukka þetta áfram og 
leiðbeina öðrum.“

Sigurður Bjarni segir að það sé að verða skortur á þekk-
ingu á þessu sviði á Íslandi. Á haustin sé á bilinu 80-90% 
allra starfsmanna við slátrun af erlendu bergi brotinn. 
Það eigi ekki einungis við um starfsemina í Skagafirði 
heldur um allt land. 

Úrbeinarar deyjandi stétt
„Kjötiðnaðarmenn og úrbeinarar eru deyjandi stétt á Ís-
landi því allt of fáir eru að læra þessar greinar í dag. Um 
leið og þú hefur lært kjötiðn á Íslandi ertu orðinn flokks-
stjóri eða verkstjóri, nánast sama dag og þú færð sveins-
prófið. Við erum nánast eingöngu með erlenda úr-
beinara. Það starfa tveir Íslendingar í úrbeiningarsalnum 
og eru þeir í verkstjórn en við erum með einn kjötiðn-
aðarnema og er það mjög ánægjulegt að hafa hann.

Hann segist ekki hafa aðrar skýringar á þessu áhugaleysi 
en þær að þetta þyki ekki fínt starf og vissulega geti það 
verið erfitt og unnið í kulda. Launin sé þó alveg viðunandi 
og vinnutíminn góður. Byrjað sé alla jafna kl. 7 á 
morgnana og vinnudeginum ljúki kl. 15:15 síðdegis fyrir 
utan þessa tvo mánuði í sláturtíð. Aðbúnaður sé góður en 
unnið er í kældu rými og þetta geta verið átök fyrir 
líkamann. 

Sigurður Bjarni Rafnsson, verkstjóri hjá Kjötaf-
urðastöð KS á Sauðárkróki, fór á sínum tíma á 
verkstjóranámskeið hjá Iðntæknistofnun. Þar 
kynntist hann Verkstjórafélagi Reykjavíkur og fór 
svo síðar í Verkstjórafélag Norðurland vestra. 

Fullnýting sjávarafurða hefur farið hátt í um-
ræðunni undanfarin misseri. Farið er að vinna 
margvíslega vöru úr hliðarafurðum sem falla til við 

bolfiskvinnslu og þar er roðið ekki undanskilið. Fyrir-
tækið Sjávarleður á Sauðárkróki, sem einnig er þekkt 
undir enska heitinu Atlantic Leather, hefur þróað mjög 
skilvirka aðferð til að súta roð í leður og náð athyglis-
verðum árangri í markaðssetningu á leðri sem unnið er 
úr fiskroði. 

Prada, Dior og Nike
Fiskleður hefur heillað hönnuði heimsþekktra vöru-
merkja eins og Prada, Dior og Nike auk fjölmargra 
annarra. Aukinn áhugi er á notkun leðurs úr fiskroði en 
það sem háir starfsemi fyrirtækja eins og Sjávarleðurs 
eru miklar sviptingar í eftirspurninni og tískusveiflur. 

Vignir Kjartansson er framleiðslustjóri Sjávarleðurs. 
Hann hefur verið um tíu ár í Verkstjórafélagi Norður-
lands vestra og var áður verkstjóri hjá Kjötafurðastöð KS. 
Þar sá hann um slátrun um tólf ára skeið fyrir kaup-
félagið. Hann er innfæddur Sauðkrækingur og hefur 
alltaf búið á staðnum. 

Þegar Vignir réðst til starfa hjá Sjávarleðri fyrir tveimur 
árum var veltan um 400 milljónir kr. á ári. Núna er um-
fangið orðið talsvert meira og veltan á síðasta ári var 500 
milljónir kr. 

Vignir segir Sjávarleður hvíla á gömlum grunni og á þar 
við fyrirtækið Loðskinn sem var stofnað árið 1969. Það 
var lengi í góðum rekstri en síðan fór að halla undan fæti 
og var það selt Skinnaiðnaði á Akureyri. Engu að síður 
hefur Sjávarleður einnig hafið skinnavinnslu meðfram 
roðavinnslunni. 

Brauðryðjandi
Roðavinnslan er hins vegar fyrirferðarmest í fram-
leiðslunni. Fyrirtækið var brautryðjandi í þessari fram-
leiðslu og byggist hönnunin á hugviti úr héraði. Atlantic 
Leather er mikilvægt nafn fyrir rekstur fyrirtækisins því 
nánast öll framleiðsla á leðri úr fiskroði er flutt út. „Það er 
ekki nokkur leið að setja fram tölu um framleiðslu-
magnið því það er svo breytilegt milli ára. Við seljum 
hönnuðum úti í heimi vöru í haust- eða vorlínu þessa árs 
en þeir nota þetta sama efni nánast örugglega ekki á 
næsta ári. Við erum því endalaust í leit að nýjum við-

Hugvit úr héraði
Rætt við Vigni Kjartansson, framleiðslustjóra Sjávarleðurs á Sauðárkróki

Vignir Kjartansson, framleiðslustjóri Sjávar-
leðurs, með leður, unnið úr hlýraroði. 

HEIMSÓKNIN

skiptavinum. Svo líða nokkur ár og þá koma þessi við-
skiptavinir aftur með pantanir. Það fer því mikil vinna og 
tími í það að afla nýrra viðskiptavina og kynna vöruna. 
Við vorum á sýningu í París nýlega og þar sá ég að þrátt 
fyrir að þessi framleiðsla hafi verið í gangi frá 1994, hefur 
almenningur ekki grænan grun um að hægt sé að gera 
leður úr fiskroði,“ segir Vignir.

Mörg tækifæri
Hann segir því markaðinn eins og óplægðan akur og 
mörg tækifæri séu til staðar. En sveiflur í eftirspurn geri 
alla skipulagningu til framtíðar mjög erfiða. Þess vegna 
þurfi að gæta mikillar varúðar í innkaupum á hráefni og 
í mannaráðningum. 

Sjávarleður vinnur leður úr laxaroði, roði úr þorski, 
hlýra, steinbít og einnig úr Nílarkarfa. „Laxaroðið 
kaupum við að mestu frá Færeyjum. Við vildum gjarnan 
kaupa það innanlands en það hefur ekki verið mikill 
stöðugleiki í laxeldi hérlendis þótt það fari vonandi að 
breytast. Við framleiðum úr hlýra og þorski og roðið 
fáum við frá fyrirtækinu Marúlfi á Dalvík. Svo flytjum 
við inn roð af Nílarkarfa sem er veiddur í Viktoríuvatni.“ 
Erlendir hönnuðir nota fiskroðin mest til framleiðslu á 
töskum, veskjum, skóm og annarri smávöru. Ekki er 
mikið um að heilu flíkurnar séu gerðar úr fiskroði en oft 
er það notað með öðru efni. 

Slitsterkt efni 
Vignir segir að leður úr fiskroði sé gríðarlega slitsterkt 
efni. Sjávarleður vinnur vöruna yfirleitt alveg frá grunni 
og sútar hana. Laxa- og þorskroð er litað í nákvæmlega 
þeim lit sem hönnuðir biðja um. Erfiðara er hins vegar að 
lita roðið af Nílarkarfanum og helgast það af því að 
grunnvinnan við roðið er með öðrum hætti þar en hér á 
landi. 

Á síðasta ári flutti Sjávarleður út 120.000 skinn af fisk-
leðri. Helstu markaðirnir eru Evrópa, þ.e. Þýskaland, 
Frakkland, Ítalía, England og dálítið til Svíþjóðar. Einnig 
er eftirspurn eftir fiskleðri á austurströnd Bandaríkjanna 
og segir Vignir talsverð tækifæri til markaðssóknar þar. 

Vignir segir að aukin eftirspurn erlendis helgist meðal 
annars af tveimur þáttum. Annars vegar geri menn sér 

það ljóst að fiskroð er fullkomin aukaafurð sem er fleygt 
ef það nýtist ekki í leður. Fiskroð hefur ekki einu sinni 
verið nýtt í fóðurframleiðslu. Hins vegar hefur tíðar-
andinn ekki verið hagstæður framleiðendum leðurs og 
skinna úr spendýrum. „Margir í tískubransanum eru 
mjög meðvitaðir um þetta og vilja ekki nota þau efni. 
Leður úr fiskroði passar hins vegar ágætlega inn í þessa 
hugmyndafræði,“ segir Vignir. 

Gestastofa og saumanámskeið
Sjávarleður byrjar á því að hreinsa holdið innan úr 
roðinu og í framhaldi af því hefst sútunarferlið. Allt er 
þetta gert í vélum. Skinnin er svo þurrkuð og unnin 
frekar og lituð upp í pantanir í öllum regnbogans litum. 
Ekki líður nema um það bil hálfur mánuður frá því roðið 
kemur í hús og þar til það er orðið að tilbúnni vöru. 25 
manns starfa hjá Sjávarleðri. 

Gestastofan er verslun og móttaka fyrir gesti. Þangað 
liggur stríður straumur ferðamanna á sumrin og vekur 
framleiðslan mikla athygli. Á efri hæð Gestastofunnar er 
saumastofa þar sem haldin eru námskeið fyrir áhuga-
sama sem vilja nýta þetta hráefni. Námskeiðin hafa verið 
haldin um helgar og hafa þau verið fullsetin. Þátttak-
endur koma hvaðanæva að af landinu. 

Ekki er langt síðan einungis 5-10 manns unnu hjá fyrir-
tækinu sem sýnir hve mikill vaxtarbroddur fyrirtækið er 
í héraði.

14

Í Gestastofunni er breitt úrval leðurs úr fiskroði. 

Roð í diskólitum. Kaupendur getur fengið roðleðrið 
afhent í þeim litum sem þeir óska.

- auðvelt aðgengi að búnaði
- lyftikrókur á jafnvægispunkti
- stjórnborð með rafrænum skjá
- sjálfvirk stjórnun á loftflæði 
  miðað við snúningshraða

draganlegar loftpressur

50 kílóvatta Inmesol rafstöð á hjólum
Margar stærðir - Mismunandi útfærslur - Góð viðgerðarþjónusta um allt land 

ÁSAFLHjallahrauni 2 - 220 Hafnarfjörður
Sími 562 3833 - asafl@asafl.is - www.asafl.is

Vélar og tæki    fyrir verktaka

þjónusta 
kringum 

landið

50 kw 3 fasa rafstöð
með FPT díselvél

Verð án vsk aðeins 

Belle PCX 500E 100 kg
Létt og þægileg
Verð á vsk kr. 194.560,-

Belle RPC 
30/50 186 kg 
Áfram og afturábak
Verð án vsk
kr. 498.000,-

Belle 36 mm
steypuvíbrator 
4 metra barki
Verð án vsk kr. 97.500,-

KVÆÐAHORNIÐ
Ægir Björgvinsson, formaður Þórs, Félags stjórnenda, 
hefur setið marga fundi Framtíðarnefndar á umbrota-
tímum í Verkstjórasambandinu. Hann sendi Verkstjóranum 
hugleiðingu um það hvernig störfin í nefndinni komu 
honum fyrir sjónir:

Framtíðarnefnd
Við sitjum með sveittan skallann
og skönnum ferilinn allan.
Í leit að ljósi
sem flugur í fjósi
úr sjóðheitum hjólförum, seiglumst upp hallann.

Við heilann brjótum og hugsum hátt
úr hjólfarinu við viljum sátt.
Sérhver tillaga skoðuð
skorin niður og hnoðuð
enda hrinda þær okkur til lausnar brátt.

Að þingi við þraukum saman
þá verður feykigaman.
Við lokum þá
samþykktir á
og þar syngur feita daman.

Ægir Björgvinsson,

formaður Þórs, Félags stjórnenda.

Atvinnulífið á Sauðárkróki er að miklu leyti undir 
hatti Kaupfélags Skagfirðinga og dótturfyrir-
tækja, sem er stærsti atvinnurekandi staðarins. 

Eitt af þeim öflugu fyrirtækjum sem þar eru starfrækt er 
þjónustuverkstæðið Kjarninn á Hesteyri. Því tilheyrir 
verslun, bifreiðaverkstæði, vélaverkstæði, Fjölnet og 
Tengill sem þjónustar Sauðárkrók og sveitina allt í kring í 
Skagafirði. Innsti koppur í búri er Gunnar Valgarðsson, 
forstöðumaður bílaverkstæðisins og verslunarinnar. Þar 
hefur hann starfað síðan 1978. „Við höfum verið allt upp 
undir 100 manns hérna í húsinu þegar allt er talið sam-
an,“ segir Gunnar. 

Bílaverkstæðið í Kjarnanum er eitt hið stærsta á lands-
byggðinni. „Við sinnum Skagafirði og reyndar nær-
sveitum einnig. Við erum líka farnir að beina sjónum í 
auknum mæli að landbúnaðartækjum og höfum veitt 
þjónustu á því sviði alla leið suður í Borgarfjörð. Það 
gerist þó ekki daglega en alltaf af og til. Við höfum verið 
í kringum 25 manns hérna á bílaverkstæðinu og erum 
alltaf með einn til fjóra nema hjá okkur,“ segir Gunnar 
sem er menntaður bifvélavirki. Gunnar hefur verið í 
fimm ár í Verkstjórafélagi Norðurlands vestra og er 
ánægður með sitt félag. 

Verkefnin dags daglega eru viðgerðir á bílum og öðrum 
tækjum heimamanna og fyrirtækja en það sem er að 
stækka er landbúnaðardeildin. „Hún stækkar mjög hratt 
og þar er vaxtabroddurinn. Það er reyndar alveg á mörk-
unum að við höfum undan. Það sem þessu veldur er 

tækniþróun í landbúnaðartækjum sem má rekja til 
tölvubúnaðar, rafkerfa og glussakerfa. Bændur ráða ekki 
við að gera við þessi tæki sjálfir. Mitt mat er að það þurfi 
að tengja 70-80% % allra tækja sem koma hingað inn til 
okkar við tölvur og bilanagreina áður en viðgerð hefst. 
Þetta hlutfall er enn hærra ef einungis er miðað við fólks-
bílaflotann. Það kemur nánast engin dráttarvél hingað 
inn nema hún sé tengd við tölvu,“ segir Gunnar. 

Flest verkefni eru leyst á verkstæðinu en þegar upp 
koma bilanir, sem stoppa vélar eða annað sem auðvelt er 
að gera utan verkstæðis, fara menn á vegum verk-
stæðisins á staðinn. „Við reynum að fá tækin til okkar 
eftir því sem hægt er. Það er bæði ódýrara fyrir bændur 
og hagstæðara fyrir okkur að hafa allt á staðnum,“ segir 
Gunnar. 

Einnig er starfrækt sprautuverkstæði í Kjarnanum á 
vegum bílaverkstæðisins og hefur verið nóg að gera þar 
líka. „Þetta er bara þannig að ef þú átt bíl þá getum við 
gert við hann.“ 

Gunnar er fæddur í Lýtingsstaðahreppi og segir gott að 
búa í Skagafirðinum. „Við þurfum bara fleira fólk á 
svæðið, þar sem að þjónustupakkinn sem fylgir svona 
sveitarfélögum er alltaf að stækka. Hérna í héraðinu er 
ekki nema rétt tæplega fimm þúsund manns en mann-
lífið er gott. Félagsmálin eru líka blómstrandi. Hérna í 
héraðinu eru einir fjórir Lionsklúbbar, svo dæmi sé 
tekið,“ segir Gunnar. 

Gunnar Valgarðsson, 
forstöðumaður 
bílaverkstæðis KS:

Landbúnaðardeildin 
vaxtarbroddurinn

Gunnar Valgarðsson hefur verið í fimm ár í Verkstjórafélagi 
Norðurlands vestra og er ánægður með sitt félag. 

HEIMSÓKNIN

Minnum á öfluga þjónustu Ísfells og gott úrval bindi- og brettavafningsvéla, bæði stórar og smáar. 
Strekkifilmur, plast- og stálbönd í allar vélar á lager. Í vörulistanum á www.isfell.is er að finna ítarlegar 
upplýsingar um allar vörur.

Hafðu samband og kynntu þér vöruúrvalið og þjónustuna!

Bindi- og brettavafningsvélar
Strekkifilmur, plast- og stálbönd

Ísfell ehf • Óseyrarbraut 28 • 220 Hafnarfjörður • Sími 5200 500 • isfell@isfell.is

www.isfell.is

Starfsstöðvar Ísfells og Ísnets:
• Ísnet Þorlákshöfn - Óseyrarbraut 28
• Ísnet Vestmannaeyjar - Flötum 19
• Ísnet Húsavík - Barðahúsi
• Ísnet Akureyri - Oddeyrartangi
• Ísnet Sauðárkrókur - Lágeyri 1
• Kristbjörg Ólafsfjörður - Pálsbergsgötu 1
• Ísfell / Ísnet Hafnarfjörður

Vel heppnað sambandsþing að baki

Verkstjórasamband Íslands hélt sambandsþing á 
Selfossi dagana 28.-31. maí sl. og bar þar margt 
til tíðinda. Meðal annars voru samþykktar viða-

miklar lagabreytingar og ný stjórn kosin í sambandinu 
en greint er frá því annars staðar í blaðinu. Þingfulltrúar, 
sem auðvitað komu hvaðanæva að af landinu, höfðu um 
margt að spjalla og báru saman bækur sínar með hags-
muni allra félagsmanna hinna 13 aðildarfélaga að leiðar-
ljósi. 

Makar þeirra sem sátu Sambandsþingið nutu einnig 
hverrar mínútu í afar skemmtilegri ferð sem skipulögð 
var þeim til handa. M.a. var komið við á Þorvaldseyri 
undir Eyjafjöllum þar sem fólk fékk fræðslu um gosið í 
Eyjafjallajökli og áhrif þess á byggðirnar í kring. Einnig 
var gerður stans við hinn undurfagra Seljalandsfoss og 
komið við í Njálsbúð í Landeyjum þar sem allir fengu að 
syngja með sínu nefi. 

Meðfylgjandi myndir fanga stemninguna og bæði þing-
fulltrúar og makar þeirra þakka skipuleggjendunum á 
Selfossi kærlega fyrir sig!

Léttar veigar í vorblíðunni, frá vinstri Svanhvít Ólafs-
dóttir, Hjördís Svavarsdóttir og Þórunn Júlíusdóttir.

Starfsmenn skrifstofu VSSÍ höfðu í nóg að snúast 
við undirbúning þingsns. Hér er Jóhanna Margrét 
Guðjónsdóttir önnum kafin við að raða í möppur.

Ýmislegt var rætt á sambandsþinginu og þótt margt 
væri alvörugefið var stundum stutt í gamansemina.

Þétt setinn bekkurinn á Selfossi.

Senda stærri mynd.

Mjör léleg upplausn á þessar

Vel heppnað sambandsþing að baki

Léttar veigar í vorblíðunni, frá vinstri Svanhvít Ólafs-
dóttir, Hjördís Svavarsdóttir og Þórunn Júlíusdóttir.

Ýmislegt var rætt á sambandsþinginu og þótt margt 
væri alvörugefið var stundum stutt í gamansemina.

Atkvæði greidd og margar hendur á lofti.

Borgþór E. Pálsson, fyrrverandi formaður Verkstjór-
afélags Vestmannaeyja, hefur verið áberandi í 
starfsemi Verkstjórasambands Íslands um áratuga 

skeið. Hann sat sitt síðasta þing á Selfossi nú í vor. Hann 
segist kveðja með söknuði því þegar litið sé til baka 
minnist hann góðra stunda með góðum félögum víðs 
vegar af að landinu. Borgþór lét af formennsku í Verk-
stjórafélagi Vestmannaeyja í febrúar síðastliðnum og 
hafði þá verið formaður félagsins í 24 ár. Hann hefur 
þrettán sinnum setið þing VSSÍ. Fyrsta þingið var á 
Reykjum í Hrútafirði árið 1991. 

„Þetta hefur verið einstaklega skemmtilegur tími. Ég tók 
sæti í stjórn sambandsins árið 1995 og hef því verið þar í 
20 ár. Á þessum tíma hafa orðið talsverðar breytingar. 
Þingið er langtum skipulagðara en áður var. Ég get nefnt 
sem dæmi að þegar ég kom á mitt annað þing árið 1993 á 
Akureyri var mér tilkynnt á flugvellinum, að mér ófor-
spurðum, að ég væri formaður launamálanefndar. Ég 
hafði ekki hugmynd um að þetta stæði til. Ég barðist fyrir 
því að svona vinnubrögðum yrði breytt og það er að skila 
sér svona vel. Við erum til dæmis búnir núna í dag, 
klukkan rúmlega þrjú síðdegis. Yfirleitt stóðu fundir 
fram að kvöldmat á föstudag á þingunum áður fyrr. Það 
er komin meiri alvara í starfið og vinnan er skipulagðari. 
Við erum með vinnu í nefndum allt árið núna og málin 
eru því betur undirbúin þegar þingið byrjar,“ segir Borg-
þór.

Tveir af reyndustu mönnum að hætta 
Hann segir að áður fyrr hafi þingfulltrúar verið lokaðir 
inni á fundum allan þingtímann og ekki gefist kostur á 
því að fara í ferðir eða kynna sér nærumhverfið. Borgþór 
barðist á sínum tíma fyrir breytingu á þessu. Honum 
fannst ekki rétt að þingfulltrúum, sem kæmu á staði sem 
þeir hafa aldrei séð áður, gæfist ekki kostur á því að líta 
aðeins í kringum sig með staðkunnugum. Nú er þetta 
orðið fastur dagskrárliður á þingum VSSÍ. 

Það eru talsverð tíðindi í því að tveir af elstu mönnum 
innan VSSÍ hætta núna á sama þinginu. Kristján Örn 
Jónsson, forseti VSSÍ, lætur einnig af embætti og segir 
Borgþór að hann sé sá eini eftir í hópnum frá því hann 
hóf afskipti af málefnum stjórnenda. 

„Þetta er góður félagsskapur og ég hugsa til þessara tíma-
móta með vissum söknuði. Þetta hafa verið félagar mínir 
í mörg ár þótt enginn hafi verið jafnlengi og Kristján. Það 
verða mikil viðbrigði að hætta en ég hef reyndar oft mátt 
leggja mikið á mig til að sækja þingin í brjáluðum veðrum 
frá Vestmannaeyjum. En ég sé ekki eftir þeim tíma sem 
hefur farið í þessi störf. En allt tekur enda og best er að 
geta lokið þessu ferli sáttur og það geri ég,“ segir Borgþór. 

Kveð félagsstörfin með söknuði

Borgþór E. Pálsson kveður eftir um aldarfjórð-
ungsstarf í félagsvafstri fyrir verkstjóra. 

Borgþór E. Pálsson, fyrrverandi formaður Verkstjórafélags Vestmannaeyja:

Unnur María Rafnsdóttir var kjörin formaður Fé-
lags stjórnenda við Breiðafjörð á aðalfundi 
félagsins fyrir skemmstu. Hún er fyrsta konan 

sem hefur verið kjörin formaður félags innan Verk-
stjórasambands Íslands. Við náðum tali af Unni Maríu 
þar sem hún sat stjórnarfund VSSÍ í liðnum mánuði. Níu 
manns eru í stjórn sambandsins, þar af tvær konur, 
Unnur María og Sigurbjörg Hjaltadóttir frá Stjórnenda-
félagi Austurlands. Hafa kynjahlutföllin aldrei verið 
jafnhagstæð konum áður í stjórn sambandsins. 

Mismunandi reynsla og þekking
„Konur hafa aðra sýn á hlutina en karlar. Ég held að það 
sé bara af hinu góða að hafa konur í stjórn samtakanna. 
En það er líka gott ef stjórnarmenn búa yfir mismunandi 
reynslu og þekkingu og koma úr ólíkum greinum at-
vinnulífsins. Mér finnst þessi dreifing vera góð í 
stjórninni.“

Unnur María hefur verið í Félagi stjórnenda við Breiða-
fjörð í 23 ár og í stjórn þess síðan 2007. Hún sat sitt fyrsta 
þing árið 2013 á Akureyri og nú í annað sinn á Selfossi í 
maí. Hún tekur við af Þorbergi Bæringssyni sem hafði 
verið formaður til fjölda ára. Áður var Unnur María ritari 
félagsins og því ekki ókunn starfseminni. 

„Ég varð verkstjóri á sínum tíma og hef verið í félaginu 
síðan. Ég vann í Þórsnesi í Stykkishólmi, aðallega í salt-
fiskvinnslu. En fyrst varð ég verkstjóri hjá hafbeitar-
stöðinni Silfurlaxi í Hraunsfirði,“ segir Unnur. Hún 
starfar nú hjá flutninga- og verktakafyrirtækinu BB og 
synir í Stykkishólmi. 

„Ég er fædd og uppalin á Snæfellsnesi og finn alveg fyrir 
kraftinum frá jöklinum. Þarna er gott að búa og atvinnu-
lífið víða í blóma. Dæmi um þetta er Arnarstapi á sumrin 
þegar strandveiðarnar standa yfir. Þá er þar stundum 
löng löndunarbið og við hjá mínu fyrirtæki tökum oft að 
okkur flutninga á fiski í slægingu í Grundarfjörð og Rif.“

Um síðustu áramót voru 177 félagar í Félagi stjórnenda 
við Breiðafjörð og hafði þeim fjölgað talsvert. Unnur 
María segir að ágætlega gangi að kynna félagið. „Síðast-
liðið haust var farið í nokkur fyrirtæki í Stykkishólmi 
með kynningu og skilaði það sér í aukningu félaga.“ 

Réttindamál á breiðum grunni
„Það sem helst brennur á aðildarfélögunum eru orlofs-
málin. Einnig er talsvert mikið um að félagar hringi og 
leiti sér upplýsinga um sín réttindi. Einnig hafa mennta-
málin talsvert vægi,“ sagði Unnur María sem einmitt 

Unnur María Rafnsdóttir fyrsta konan sem stýrir félagi innan VSSÍ:

Konur 
hafa aðra sýn

lagði fram nokkrar fyrirspurnir frá sínum félögum hvað 
það varðar. 

Það sem brennur á mönnum er hve mikla styrki er að 
hafa til menntunar og á hvaða sviðum. Þarna kemur 
jafnt inn tómstundanám jafnt sem starfstengdara nám, 
eins og til dæmis meirapróf á bifreiðar. Þarna sé um tals-
verð útgjöld að ræða því kostnaður við meirapróf 
hleypur á um hálfri milljón króna og er því ekki á allra 
færi. 

„Okkar félag veitir líkamsræktarstyrk og niðurgreiðir til 
félaga sem taka orlofshús, hjólhýsi eða fellihýsi annarra 
félaga á leigu um 15.000 kr. á viku á hverju ári. Félagið á 
tvær íbúðir í Reykjavík og eitt sumarhús í Svartagili í 
Borgarfirði,“ segir Unnur María. 

Aldrei beitt verkföllum
Aðspurð um nýjar áherslur í starfi félagsins segir hún of 
snemmt að segja til um það enda nýtekin við. Hún 
hyggst þó tengja félagsmenn betur starfi félagsins. 

„Ég ætla að safna öllum netföngum félaga sem upp á 
vantaði. Ég ætla að senda til þeirra tölvupósta með upp-
lýsingum um starfsemina með reglubundnum hætti og 

einnig ætla ég að koma upp lokaðri síðu fyrir félags-
menn á Facebook.“

Hún segir það hafa verið talsverða lyftistöng fyrir fé-
lagið þegar Kristján Örn Jónsson, formaður VSSÍ, og 
Skúli Sigurðsson kynningarfulltrúi sambandsins, komu 
síðastliðið haust til Stykkishólms og kynntu starfsemina 
í fyrirtækjum á staðnum. 

Hún segir að formennskan bætist við heimilishaldið og 
áhugamálin. Unnur María og eiginmaður hennar eru frí-
stundabændur með um 100 kindur. „Mér finnst gott að 
hafa nóg að gera.“

Þegar rætt var við Unni Maríu voru miklar blikur á lofti í 
kjaramálum og stefndi í verkföll hjá mörgum stéttum. 
„Félög innan Verkstjórasambandsins hafa verkfalls-
heimild en þau hafa aldrei beitt henni í sögu sam-
bandsins. Á hinn bóginn ná verkbönn ekki til verkstjóra 
þannig að þótt það komi til verkbanns hjá fyrirtækjum 
eða stofnunum þá starfa verkstjórar áfram.“

Unnur María Rafnsdóttir, nýkjörinn formaður 
Félags stjórnenda við Breiðafjörð. 

Viðar Þór Ástvaldsson, formaður Varðar – félags 
stjórnenda á Suðurlandi, og félagar hans stóðu í 
ströngu við að skipuleggja þinghaldið á Hótel 

Selfossi í lok síðasta mánaðar og voru mörg handtökin 
sem þurfti að huga að. Um tíma voru miklar blikur á lofti 
vegna hættu á verkföllum. Á síðustu stundu leystust 
málin fyrir atbeina ríkissáttasemjara og hægt var að 
halda þingið með fullri reisn eins og stefnt var að. 

Viðar Þór er umboðs- og verslunarstjóri Olís á Hellu en 
býr á Selfossi. Hann segir gott að vinna hjá Olís. Starfið 
felist meðal annars í sölu á rekstrarvörum til hótela og 
veitingastaða. Hann tók við sem formaður Varðar á aðal-
fundi 26. mars 2014. 

„Við erum með aðsetur á Selfossi og erum með einn 
starfsmann í 30% starfi sem þjónustar okkar félagsmenn. 
Ég tók við góðu búi af Jóni Ólafi Vilhjálmssyni sem hafði 
verið formaður félagsins í 32 ár. Félagsmenn voru um 
síðustu áramót 252, þar af 221 skattskyldir þannig að 

þetta er fremur stórt félag,“ segir Viðar Þór. Það hefur 
bæst við fjöldann það sem af er ári.

Stefnumótunarvinnan gerð upp
Hann segir að stór hluti fyrsta ársins sem formaður 
Varðar hafi farið í það að undirbúa þingið á Selfossi. Það 
hafi verið mikil en skemmtileg vinna. Hann segir að 
mönnum hafi ekki verið farið að lítast á blikuna þegar 
ennþá var ósamið í vinnudeilum launþega og atvinnu-
rekenda tveimur dögum áður en setja átti þingið. Það 
hefði þýtt skerta þjónustu á hótelinu sem hefði komið 
niður á þinghaldinu en rétt til setu á þinginu höfðu 51. 
Með mökum og starfsmönnum í kringum þingið var 
fjöldinn um 115 manns. 

„Á þessu þingi vorum við talsvert að gera upp þá stefnu-
mótunarvinnu sem fór fram í samstarfi við Capacent og 
þingið á Akureyri 2013 snerist að stærstum hluta um. 
Það var verið að hnykkja á þeim lagabreytingum sem sú 
stefnumótunarvinna leiddi af sér. Auk þess fór fram for-

Viðar Þór Ástvaldsson, formaður Varðar – félags 
stjórnenda á Suðurlandi. 

setakjör því Kristján Örn Jónsson hefur dregið sig í hlé 
eftir langt og gott starf. Þetta er því mikið tímamótaþing 
að öllu leyti.“ Viðar Þór bendir á að Kristján Örn hafi 
verið kjörinn forseti á þingi sambandsins á Kirkjubæjar-
klaustri og ljúki ferlinum sömuleiðis á Suðurlandi á þingi 
sambandsins á Selfossi. 

Einn frá hverju félagi í stjórn VSSÍ
13 félög eiga aðild að Verkstjórasambandi Íslands. Á 
þinginu var sú breyting samþykkt að í stjórn sam-
bandsins sitji einn fulltrúi frá hverju félagi. Stjórnar-
mönnum fjölgar því úr níu í þrettán. Áður voru ávallt 
einhver félög sem ekki áttu fullrúa í stjórninni. Aðildar-
félögin hafa kosið sína fulltrúa í stjórn sambandsins á 
sínum aðalfundum. Með þeim lagabreytingum sem urðu 
á þinginu er Viðar Þór því orðinn einn af þrettán stjórnar-
mönnum í VSSÍ. Það er í valdi hvers félags hvort formenn 
þess séu valdir til að sitja í stjórn VSSÍ eða aðrir stjórnar-
menn en um það er kosið á aðalfundum félaganna. 

Viðar Þór segir að talsverðar umræður hafi skapast um 
lagabreytingarnar á þinginu og flestir þó skilið sáttir með 
niðurstöðurnar. Átakamálið var seta í stjórn sam-
bandsins. „Tekist var á um það hvort þeir sem kosnir 
væru í stjórn sambandsins þyrftu að vera þátttakendur í 
atvinnulífinu og greiddu félagsgjöld eða hvort það gætu 
verið einstaklingar sem eru farnir af vinnumarkaði en 
eru þó ennþá félagar í sínum félögum. Fyrri leiðin var 

valin og ástæðan var sú að mönnum þótti heppilegra að í 
stjórn sætu einstaklingar sem væru tengdir vinnu-
markaðnum.“ Mikil umræða var um málið og stigu 
margir í pontu. Atkvæðagreiðslan um þetta atriði var 
frekar jöfn og sitt sýndist hverjum. 

Viðar Þór Ástvaldsson, formaður Varðar:

Mikið tímamóta- 
þing að baki

Starfsmenn sambandsins vilja benda á að 
Sjúkrasjóður VSSÍ er farinn að greiða fyrir 
umfangsmikla heilsufarsskoðun í forvarnar-
skyni sem fer fram hjá Heilsuvernd. 

Raunhæfur viðmiðunaraldur á þörf slíkrar 
skoðunar er 45-50 ára og svo með reglulegu 
millibili eftir það. Lítur sjóðurinn á heilsufars-
skoðunina sem mikla og góða forvörn og 
fyrirbyggjandi fyrir hina ýmsu sjúkdóma.

Munið
Sjúkrasjóðinn



Herborg Magnúsdóttir, stjórnarmaður í Verði – 
félagi stjórnenda á Suðurlandi:

Ákvað að stökkva 
í djúpu laugina

Mín skoðun er sú að menn ættu 
frekar að taka þátt í starfinu en að 
tanda hlutlausir á hliðarlínunni. 



Herborg Magnúsdóttir, fjármálastjóri hjá bygging-
arfyrirtækinu JÁVERK, er í stjórn Varðar – félags 
stjórnenda á Suðurlandi. Hún sat í fyrsta sinn 

sem fulltrúi á þingi Verkstjórasambands Íslands, sem fór 
fram á Selfossi síðustu helgina í maí og kvaðst vera 
ánægð með framvindu mála á þinginu. Hún settist í 
stjórn Varðar fyrir einu ári síðan. 

„Helstu málin sem hafa verið til umræðu á þinginu 
snúast um lagabreytingar. Fjallað var um breytingu á 
lögum á kosningu í stjórn og hverjir hafi kjörgengi í stjórn 
Verkstjórasambandsins. Einnig voru ýmsar aðrar minni-
háttar breytingar teknar til meðferðar, t.a.m. breytingar á 
sjúkrasjóði og fleira. En þingið fjallaði aðallega um laga-
breytingar.“

Hún segir að þetta sé sitt fyrsta þing og hún ætli að nýta 
það til þess að læra á innviðina. 

„Það hefur komið mér á óvart hve gaman er að þessu. Ég 
ákvað að stökkva bara í djúpu laugina en var alls ekki á 
leiðinni í félagsmálin. En þarna eru málefni sem kannski 
allir ættu að vera meðvitaðir um, þ.e.a.s. í hvað fjár-
munirnar fara sem við greiðum í félagsgjöld og mín 
skoðun er sú að menn ættu að taka þátt í starfinu í stað 
þess að standa á hliðarlínunni hlutlausir. Ég held að al-
mennt gildi það að áhugaleysi um þessi mál sé talsvert. 
Það sýnir sig líka á aðalfundi Varðar því á þá mætir 

stjórnin og kannski nokkrir aðrir almennir félagar til við-
bótar.“

Hann segir að Verkstjórasambandið hafi farið í öflugt 
kynningarstarf og hún telur hlutina þrátt fyrir allt vera á 
réttri leið.

Rætt um nafnbreytingu
Sem fjármálastjóri hjá JÁVERK er Herborg millistjór-
nandi og hún bendir á að Verkstjórasambandið er jafnt 
samtök verkstjóra sem og annarra stjórnenda. Breyting á 
nafni sambandsins hafi einmitt verið til umræðu á 
þinginu og ákveðið hafi verið að fara í nánari greiningu 
og skoðun á því. Vilji sé fyrir því að breyta nafni sam-
bandsins og fram kom tillaga um það á þinginu. Herborg 
segir að tilgangurinn með nafnbreytingu verði sá að 
höfða til fleiri stjórnenda og fjölga þar með félögum 
innan sambandsins. 

JÁVERK er einn af stærstu byggingarverktökum landsins 
og með bækistöðvar á Selfossi og í Reykjavík. Meðal 
verkefna er stækkun Bláa lónsins í Svartsengi sem er 
framkvæmd upp á 3,5 milljarða kr. Þá er fyrirtækið 
meðal annars að byggja og stækka sex hótel og þrjá 
skóla. Það er því í nógu að snúast fyrir Herborgu sem á 
tvö uppkomin börn og taldi sig því hafa aðstöðu til þess 
nú að hella sér út í félagsmálin.

Sigurbjörg Hjaltadóttir hóf störf fyrir Stjórnenda-
félag Austurlands fyrir 26 árum þegar hún fór að 
færa bókhald félagsins. Hún hefur ekki tölu á þeim 

þingum VSSÍ sem hún hefur setið en hún var í stjórn 
Stjórnendafélags Austurlands til ársins 2011. Hún hefur 
setið í stjórn Verkstjórasambandsins í tvö ár.

„Félagsmenn í Stjórnendafélagi Austurlands eru tæplega 
410 talsins. Við erum því annað stærsta félagið á landinu. 
Svæði okkar nær frá Bakkafirði til Hornafjarðar og 
félagsmenn koma úr hinum ýmsu greinum eins og t.d. 
fiskvinnslu, ýmis konar þjónustufyrirtækjum, álverinu á 
Reyðarfirði og svo mætti lengi telja. Einnig eru margir 
sjálfstætt starfandi í félaginu,“ segir Sigurbjörg. 

Ásamt Sigurbjörgu er Skúli Björnsson frá Stjórnenda-

félagi Austurlands í stjórn VSSÍ en Sigurbjörg dró sig í hlé 
á þinginu á Selfossi. 

„Þetta hefur verið ágætt þing og vel skipulagt. Það hefur 
allt gengið vel og snurðulaust og starfið verið á undan 
áætlun. Þingið er allt öðruvísi uppsett en var á Akureyri 
fyrir tveimur árum enda var það mikið vinnuþing. Helstu 
málin hafa verið lagabreytingar og talsvert púður verið 
lagt í það. Líka þarf að minnast á reglugerðarbreytingar 
um sjúkra- og menntunarsjóð. Það voru lítilsháttar 
breytingar en þó allar til bóta.“ 

Þau tímamót urðu á þinginu að Kristján Örn Jónsson 
hætti sem formaður VSSÍ og segir Sigurbjörg alltaf eftirsjá 
af góðu fólki. Hann hafi verið röggsamur forystumaður 
sem hafi verið gott að hafa samskipti við. 

Sigurbjörg Hjaltadóttir 
í Stjórnendafélagi

 Austurlands:

Reynslu-
bolti fer úr 
stjórn VSSÍ

Sigurbjörg Hjaltadóttir
 segir þingið á Selfossi hafa 

verið vel skipulagt.

Íbúð Sjúkrasjóðs VSSÍ

Sjúkrasjóður VSSÍ á íbúð að Lautasmára 5 í Kópavogi 
sem eingöngu er leigð út vegna veikindatilfella 
verkstjóra, maka eða barna (yngri er 20 ára) á hans 

framfæri. Íbúðin er vel búin 3. herbergja á 7. hæð í lyftu-
húsi. Á staðnum eru rúmföt, viskustykki, tuskur og ræsti-
vörur þannig að einungis þarf að hafa með sér hand-
klæði. Leiga á hvern sólarhring er 3.500 kr.

Athugið að framvísa þarf læknisvottorði eða tilvísun frá 
lækni vegna leigu á íbúðinni.

Þeir félagsmenn sem þurfa á þessari þjónustu að halda 
geta snúið sér til skrifstofu VSSÍ og fengið allar upp-
lýsingar.

Íbúðin í Lautasmára er vel búin húsgögnum og hin 
vistlegasta.

Brú, félag stjórnenda
Skipholti 50d, 105 Reykjavík
Sími 562-7070 - Fax 562-7050
Netfang: bfs@bfs.is Veffang: www.bfs.is
Formaður: Jóhann Baldursson,
Frostafold 28, 112 Reykjavík
Símar 587-7704 / 842-4605 
Netfang: johannb@krokurbilastod.is

Þór félag stjórnenda
Pósthólf 290, 222 Hafnarfirði
Netfang: vefthor@simnet.is 
Formaður: Ægir Björgvinsson, Sléttuhrauni 34, 
220 Hafnarfirði
Símar 565-1185 / 840-0949
Netfang: aegirb@simnet.is

Verkstjóra- og stjórnendafélag Hafnarfjarðar
Hellisgötu 16, 220 Hafnarfirði
Sími 555-4237 Pósthólf 185
Formaður: Steindór Gunnarsson, Spóaási 3, 
221 Hafnarfirði
Símar 555-4237 / 898-9760
Netfang: steindorg@simnet.is

Jaðar félag stjórnenda
Pósthólf 50, 300 Akranesi
Sími 660-3286
Formaður: Kristján Sveinsson, Vallarbraut 4, 
300 Akranesi
Sími 660-3286
Netfang: kristjans@n1.is

Verkstjórafélag Borgarness
Tungulæk, 311 Borgarnesi
Sími 617-5351
Formaður: Einar Óskarsson, Tungulæk, 
311 Borgarnesi
Símar 437-1191 / 617-5351 
Netfang: einaro@limtrevirnet.is

Félag stjórnenda við Breiðarfjörð
Silfurgötu 36, 340 Stykkishólmi
Sími 438-1328
Formaður: Þorbergur Bæringsson, Silfurgötu 36,
340 Stykkishólmur 
Símar 438-1400 / 894-1951
Netfang: baeringsson@simnet.is

Stjórnendafélag Vestfjarða
Heiðarbraut 7, 410 Hnífsdal
Sími 863-3871
Formaður: Sveinn K. Guðjónsson, Heiðarbraut 7, 
410 Hnífsdal
Símar 456-3831 / 863-3871 / 450-4616
Netfang: skg@frosti.is

Verkstjórafélag Norðurlands vestra
Skúlabraut 1, 540 Blönduósi
Símar 452-4220 / 896-2280
Formaður: Gísli Garðarsson,
Skúlabraut 1, 540 Blönduósi
Símar 452-4220 / 896-2280
Netfang: gisli@sahun.is

Berg félag stjórnenda
Skipagötu 9, 600 Akureyri
Sími 462-5446 Fax:462-5403
Netfang: bergfs@bergfs.is
Formaður: Gunnar Backmann Gestsson, 
Aðalstræti 2b, 600 Akureyri 
Símar 462-5562 / 899-1012
Netfang: gbgestsson@gmail.com

Stjórnendafélag Austurlands
Austurvegur 20, 730 Reyðarfirði
Símar 474-1123 / 864-4921
Netfang: sta@sta.is
Formaður félagsins: Benedikt Jóhannsson, Ystadal 3, 
735 Eskifirði
Símar 476-1463 / 864-4963 / 470-6000
Netfang: benni@eskja.is

Vörður félag stjórnenda á Suðurlandi
Austurvegur 56, 800 Selfossi
Sími 480-5000 Fax: 480-5001
Netfang: stjornandi@stjornandi.is
Formaður: Viðar Þór Ástvaldsson, Lóurima 14,
800 Selfoss
Sími 863-1971
Netfang: vidarastv@gmail.com

Verkstjórafélag Vestmannaeyja
Bröttugötu 8, 900 Vestmannaeyjum
Sími 481-1248
Formaður: Borgþór E. Pálsson, Bröttugötu 8,
900 Vestmannaeyjum
Símar 481-1248 / 823-6333 
Netfang: brottugotu8@simnet.is

Verkstjóra- og stjórnendafélag Suðurnesja
Hafnargötu 15, 230 Reykjanesbæ 
Sími 421-2877 - Fax 421-1810
Netfang: vfs@internet.is
Formaður: Einar Már Jóhannesson, Stekkjagötu 85, 
260 Reykjanesbæ
Sími 845-1838
Netfang: vfs@internet.is

Verkstjórasamband Íslands
Hlíðasmára 8, 201 Kópavogi
Símar 553-5040 / 553-0220 - Fax 568-2140
Veffang: www.vssi.is
Netfang: vssi@vssi.is
Forseti og framkvæmdarstjóri: Skúli Sigurðsson

Stjórnendafélögin og formenn þeirra

30



31

Sími 555 3100
www.donna.is

Ný grjónadýna frá GERMA
Ný hönnun, ný lögun, nýir litir

Samkvæmt stöðlum EN 1865 og EN 1789 um sjúkraflutninga
Léttari 7,9 kg og 25% fyrirferðaminni.

Lengd 208 sm, breidd 130 – 72 sm
Úr eldtefjandi efnum

Hólfuð að innan til að halda grjónum á réttum stað
X-laga ólar halda betur um sjúkling

Stíf styrking fyrir hálsliði og efra bak
Áratuga reynsla á Germa ventlum

Taska, dæla og viðgerðarsett fylgir með

Þú færð það allt hjá DONNU
Nýtt PAD500 hjarta
stuðtæki sem leiðbeinir 
bæði um hjartahnoð og 
stuð, engir aukahlutir 
aðeins notast við venju-
leg rafskaut. Verð frá 
kr. 199.600 m. vsk.

 
WHELEN LED ljós og ljósabogar

Stadpacks töskur

Spelkur og 
hálskragar í úrvali

Ferno sjúkrabörur 
                     – þegar á reynir

Móhellu 2, 
221 Hafnarfjörður

Verkstjóri hefur rétt á 25 dögum í orlofi við ráðn-
ingu nema að samið sé um annað. Eftir 5 ára 
verkstjórnarstörf hjá sama vinnuveitanda er or-

lofsréttur 28 dagar á ári. Eftir 10 ára verkstjórnarstarf hjá 
sama vinnuveitanda er orlofsréttur verkstjóra 30 dagar á 
ári. Starfsmaður sem öðlast hefur slíkan rétt hjá fyrri 
vinnuveitanda fær hann að nýju eftir 3 ára starf hjá nýj-

um vinnuveitanda. Verkstjóri sem áður hefur starfað í 
sama fyrirtæki heldur óskertum rétti til viðbótarorlofs 
sem hann hafði er hann tók við verkstjórastarfinu. Verk-
stjórar fá greidd orlofslaun af yfirvinnu þ.e. 10,64% af 
öllum útborguðum launum njóti þeir 25 daga orlofsrétt-
ar, 12,07% njóti þeir 28 daga orlofsréttar og 13,04% njóti 
þeir 30 daga orlofsréttar.

Hvað hef ég rétt á löngu sumarfríi?

Stjórnendafélag 
Vestfjarða

Heiðarbraut 7, 410 Hnífsdal
Formaður Sveinn K. Guðjónsson

GSM 863 3871

Verkstjóra- og 
stjórnenda félag Suðurnesja
félag stjórnenda á Suðurnesjum

Hafnargötu 15, 230 Keflavík
Sími 421 2877 - Fax 421 1810

Formaður Einar Már Jóhannesson
GSM 845 1838 - Netfang: vfs@internet.is

Austurvegi 56, 800 Selfoss
Sími 480 5000 - Fax 480 5001

Netfang: stjornandi@stjornandi.is
www.stjornandi.is 

Þór, 
félag stjórnenda

Pósthólf 290 - 222 Hafnarfirði 
vefthor@simnet.is

Formaður Ægir Björgvinsson
GSM 840 0949 - aegirb@simnet.is

Berg,
félag stjórnenda

Skipagata 9, 600 Akureyri
Sími 462 5446

Netfang: bergfs@bergfs.is 

Verkstjóra- og 
stjórnendafélag 
Hafnarfjarðar

Hellisgötu 16, 220 Hafnarfirði
Formaður Steindór Gunnarsson

GSM 898 9760

FÉLAG STJÓRNENDA

Verkstjórafélag 
Vestmannaeyja

Túngata 17, 900 Vestmannaeyjum
Formaður: Gunnar Geir Gústafsson

GSM 892 0281
ggg@isfelag.is

Verkstjórafélag 
Borgarness

og nágrennis 
Tungulæk, 311 Borgarnesi
Formaður: Einar Óskarsson

Sími 437 1191 - GSM 696 7724
einaro@limtrevirnet.is

Verkstjórasamband 
Íslands

Hlíðasmára 8, 201 Kópavogi
Símar 553-5040 / 553-0220

Fax 568-2140
Netfang: vssi@vssi.is 
Veffang: www.vssi.is

Verkstjórafélag 
Norðurlands vestra

540 Blönduósi 
Formaður: Kári Kárason

GSM 894 5288
kari@vilko.is

Skólastígur, 340 Stykkishólmi
Sími 438 1328

Formaður: Unnur María Rafnsdóttir 
GSM 863 8256

eirunn@simnet.is

Pósthólf 50 - 300 Akranes
Formaður: Kristján Sveinsson

GSM 660 3286
kristjans@n1.is

KROSSGÁTAN

SUDOKU

Í Sudoku er þrautin fólgin í því að fylla út í reitina þannig að í hverjum 3x3 reit birtist tölurnar 1-9. 

Í hverri níu reita línu (láréttri og lóðréttri) eiga allar tölurnar einnig að birtast og má aldrei tvítaka neina þeirra.



Einn lykillinn að meira en 20 ára endingartíma 
RA 2000 ofnhitanemans er gasfyllingin, sem 
ólíkt öðrum fyllingum, heldur alltaf óbreyttri 
stjórnunar- og viðbragðsgetu

Þetta gerir RA 2000 ofnhitanemann að mun betra stjórntæki en aðrar 
gerðir ofnhitanema.  Viðbragðstími annarra algengra gerða hitanema er 
allt að 70% lengri.

Þægindi 
orkusparnaður

Með RA 2000 ofn- 
hitanema á ofninum 
er nýtingin á varma 
með besta móti.

Hvers vegna velja það 
besta, RA 2000 ofnhitastilla?



Gámurinn
er þarfaþing!

» Til sölu og/eða leigu

» Margir möguleikar í stærðum og útfærslum

» Hagkvæm og ódýr lausn 

» Stuttur afhendingartími

  Gistigámar  
  Geymslugámar  
  Salernishús

Klettagörðum 5  |  104 Reykjavík  |  stolpigamar.is

Hafðu 
samband

